
ԼԻԱԶՈՐ ՄԱՐՄԻՆՆԵՐ ՃԱՆԱՉԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆԻՍԻ 5-Ի N 557-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ


     Սննդամթերքի անվտանգության մասին Հայաստանի Հանրապետության օրենքի 2-րդ հոդվածի 1-ին մասի 1-ին կետին համապատասխան՝ Հայաստանի Հանրապետության կառավարությունը որոշում է.
     1. Սննդամթերքի անվտանգության բնագավառում՝
     1) քաղաքականություն մշակող և Լիցենզավորման մասին Հայաստանի Հանրապետության օրենքի 43-րդ հոդվածի 2-րդ մասի աղյուսակով նախատեսված 18-րդ բաժնի 3-րդ կետի համաձայն ծառայություններ մատուցող` Հայաստանի Հանրապետության կառավարության լիազորած պետական մարմին ճանաչել Հայաստանի Հանրապետության գյուղատնտեսության նախարարությանը,
    2) վերահսկողություն իրականացնող և «Սննդամթերքի անվտանգության մասին», «Սննդամթերքի անվտանգության պետական վերահսկողության մասին» Հայաստանի Հանրապետության օրենքների համաձայն ծառայություններ մատուցող` Հայաստանի Հանրապետության կառավարության լիազորած պետական մարմին ճանաչել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությանը:
    2. Ուժը կորցրած ճանաչել Հայաստանի Հանրապետության կառավարության 2008 թվականի հունիսի 5-ի Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններ ճանաչելու մասին N 557-Ն որոշումը:
   3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

1. Իրավական ակտի ընդունման անհրաժեշտությունը (նպատակը)
Լիազոր մարմիններ ճանաչելու և Հայաստանի Հանրապետության կառավարության 2008 թվականի հունիսի 5-ի թիվ 557-Ն որոշումն ուժը կորցրած ճանաչելու մասին ՀՀ կառավարության որոշման նախագծի այսուհետ՝ Նախագիծ ընդունումը պայմանավորված է  Սննդամթերքի անվտանգության մասին 2014 թվականի հունիսի 21-ի թիվ 135-Ն Հայաստանի Հանրապետության նոր օրենքի ընդունմամբ:
2. Ընթացիկ իրավիճակը և խնդիրները.
Հայաստանի Հանրապետության կառավարության 2008 թվականի հունիսի 5-ի Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններ ճանաչելու մասին N 557-Ն որոշումն ընդունվել է Սննդամթերքի անվտանգության մասին Հայաստանի Հանրապետության 2006 թվականի հոկտեմբերի 27-ի օրենքի 15-րդ հոդվածի 1-ին մասի և 14-րդ հոդվածի 2-րդ մասի հիման վրա, սակայն նշված օրենքի գործողությունը դադարել է, իսկ 2014 թվականի հունիսի 21-ին ընդունված Սննդամթերքի անվտանգության մասին Հայաստանի Հանրապետության նոր օրենքով (այսուհետ՝ Օրենք) նախկին օրենքի 15-րդ հոդվածի 1-ին մասով և 14-րդ հոդվածի 2-րդ մասով նախատեսված դրույթները սահմանված չեն, ինչը անհրաժեշտություն է առաջացրել ուժը կորցրած ճանաչել նշված դրույթների հիման վրա ընդունված Հայաստանի Հանրապետության կառավարության 2008 թվականի հունիսի 5-ի թիվ 557-Ն որոշումը:
Հիմք ընդունելով Օրենքի 2-րդ հոդվածի 1-ին մասի 1-ին կետով նախատեսված դրույթը, ըստ որի՝ լիազոր մարմինը (մարմինները) սննդամթերքի անվտանգության բնագավառում քաղաքականության մշակող, վերահսկողություն իրականացնող և կամ ծառայություններ մատուցող՝ Հայաստանի Հանրապետության կառավարության լիազորված պետական մարմինն (մարմիններ) է, մշակվել է Լիազոր մարմիններ ճանաչելու և Հայաստանի Հանրապետության կառավարության 2008 թվականի հունիսի 5-ի թիվ 557-Ն որոշումն ուժը կորցրած ճանաչելու մասին ՀՀ կառավարության որոշման նախագիծ, որով  սննդամթերքի անվտանգության բնագավառում քաղաքականություն մշակող և ծառայություններ մատուցող` Հայաստանի Հանրապետության կառավարության լիազորած պետական մարմին է ճանաչվել Հայաստանի Հանրապետության գյուղատնտեսության նախարարությունը, իսկ վերահսկողություն իրականացնող և ծառայություններ մատուցող` Հայաստանի Հանրապետության կառավարության լիազորած պետական մարմին է ճանաչվել Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայությունը:
Ինչ վերաբերում է Արտադրության և շրջանառության բոլոր փուլերում սննդամթերքի և սննդային հավելումների անվտանգության պետական վերահսկողությունն իրականացնող լիազոր մարմիններ ճանաչելու մասին N 557-Ն որոշման 3-րդ կետով նախատեսված դրույթին, ըստ որի՝ «Սննդամթերքի անվտանգության մասին» Հայաստանի Հանրապետության օրենքի 14-րդ հոդվածի 2-րդ մասի լիազորությունները վերապահվում է Հայաստանի Հանրապետության առողջապահության նախարարությանը, ապա նշված դրույթի նախատեսման անհրաժեշտությունը վերացել է, հիմք ընդունելով այն հանգամանքը, որ Օրենքի 21-րդ հոդվածի 2-րդ մասով արդեն իսկ նախատեսվում է, որ արգելվում է հատուկ նշանակության սննդամթերքի գովազդն առանց առողջապահության բնագավառի պետական լիազոր մարմնի հետ համաձայնեցման: 
 





ՏԵՂԵԿԱՆՔ

Լիազոր մարմիններ ճանաչելու և Հայաստանի Հանրապետության կառավարության 2008 թվականի հունիսի 5-ի թիվ 557-Ն որոշումն ուժը կորցրած ճանաչելու մասին ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում:

        Լիազոր մարմիններ ճանաչելու և Հայաստանի Հանրապետության կառավարության 2008 թվականի հունիսի 5-ի թիվ 557-Ն որոշումն ուժը կորցրած ճանաչելու մասին ՀՀ կառավարության որոշման նախագծի ընդունման կապակցությամբ այլ իրավական ակտեր ընդունելու անհրաժեշտություն չկա:
 
